Bieitoren heriotzari buruz
PROTAGONISTA:
Hilerritik hurbil nengoen Bieito gizagaixoaren 

hilkutxa barrutik zarata entzun nuenean.

Hilkutxa generaman lauetatik bat neu nintzen).

Entzun egin nuen ala nire

irudikapena baino ez zen izan?

Une hartan ezingo nuke ziurtatu. 

Hain hots leuna izan zen...!

Zitz nekaezinak egiten duen bezala, 

gauez karraskatzen duen zitzak bezala,

nire irudimen itsutua karraska zebilen 

entzundako hots leun horren ondorioz.

Baina lagunok, ez nengoen ziur, eta beraz

-uler nazazue, entzun iezadazue -

ezin nuen, ezinezkoa zitzaidan ezer esatea.

Demagun zera esan izan banu:

· Bieito bizirik dago!
BUILA:

- Bieito bizirik dago, 

- Bieito bizirik dago...!
PROTAGONISTA:
Ah!  Eta ondoren, hilkutxa irekitzerakoan, 

nire susmoak ezerezean geldituko balira?

AMA:

· Gixarajoa!
PROTAGONISTA:
Ulertzen al duzue? 

Horrexegatik ez nuen ezer esan.

Une batez, hilotza zeramaten

lagunetako baten aurpegian aztoratze

keinuren bat somatu nuen, 

berak ere hots leun hura entzun izan balu lez.

Baina segundu bat baino ez zuen harek iraun. 

Berehala  lasaitu zen.

Eta ez nuen ezer esan.

Ausartzeko puntuan egotera heldu nintzen!

- Eta Bieito benetan bizirik badago?

Esatekotan egon nintzen baita hilerrian ere,

kutxa lurrean utzi eta 

apaiza bere otoitzekin zebilela.

- "Apaizak bukatutakoan" pentsatu nuen.

Ateratzekotan egon ziren hitzak!

Baina orduan etorri zitzaizkidan burura Bieito bizirik egonez

gero neure burua agerian jartzeko ia erabateko segurtasuna

eta mindutako familiaren amorrua!

Gainera hain berandu esateak ere neurriz gaindiko 

absurdu hori bera handituko luke ezinbestean.

Lehenago esan ez izana zer-nola justifikatu?

Badakit, badakit, nork bere burua beti zuri dezake!

Bai, bai, nahi duzuen guztia! 

Baina...

...eta gerora hil izan balitz? 

Nik hura mugitzen sumatu eta gero,

eta arrastoren batek agian horretaz 

jabetzera eraman izan bagintu?

Erahilketa! Bai, krimena izan zen ni ixilik gelditzea! 

Entzun ezazue jendearen buila...
BUILA:
- Laguntza eskatu zuen eta ez zitzaion eman, 

koitadua...!

- Hor daukazue, ahaleginaren 

ezinez aurpegia deseginda duela!

- Berak negarrak entzun eta jaiki nahi izan zuen,

baina ezin...

- Eta guztiaren jakinaren gainean zegoen hura 

hor dago, zoriontsu, pailazoa bezala barrezka!

- Tuntuna da ala?

- Izuak hil zuen, eztanda egin zion bihotzak zuloan

 behera zihoala nabaritzerakoan...

- Bieito bizirik hil!

- Bieito bizirik dago!

NESKATO:

- Hiltzaile
